
Annotatsiya. Dori vositalarining organizmga qanday ta’sir etishi uning 

tarkibidagi yot moddalarning miqdoriga ham bir muncha bog’liq bo’ladi. Dori 

vositalarining tarkibida yot moddalarning miqdori ko’p bo’lishi ularning biologic 

faolligiga yoki organizmga salbiy ta’sirini oshirib yuborishi mo’mkin.Bunday vaqtda 

dori moddalari tarkibidagi yot moddalarni yo’qotish talab etiladi. Bunday jarayonlar 

bir qancha kimyoviy reaksiyalar yoki boshqa fizik usullar bilan amalga oshiriladi. 

Kalit so’zlar. Preparat, qo’shimcha, yot modda, aralashma, xloridlar, sulfatlar, 

kalsiy ioni. 

      

Dori moddalarning tozaligini aniqlash farmatsevtik tahlilning eng muxim 

bosqich-laridan biri bo’lib, barcha dori moddalari qanday usul bilan olinishidan qat’iy 

nazar tozaligi tekshirib ko'riladi. Yot aralashmalar ikki turga bo'linib, ularning birinchi 

turi dori moddaning fiziologik faolligiga ta’sir etsa, ikkinchi turi deyarli ta’sir et- may, 

dori moddaning qay darajada tozaligini ko'rsatadi. Yot aralashmalar bilandori 

moddaning ifloslanib qolish sabablari turli—tuman bo'lib, ulardan eng muhimlari 

quyidagilardir: 

 

 dori moddalarni olishda ishlatiladigan boshlang'ich mahsulotlar yetarli darajada 

tozalanmaganligi; 

 sintez jarayonida reaksiya maxsulotlarining yetarli darajada tozalanmaganligi; 

 dori moddasining olinishi jarayonida ishlat iladigan uskunalar 

 tarkibidan metal kationlarining dori modda tarkibiga qo'shilib qolishi; 

 sintez jarayonida ko'zda tutilmagan qo'shimcha aralashmalarning hosil bo'lishi; 

 dorivor o'simlik homashyosi yoki hayvonlar organlaridan dori modda olinishi            

jarayonining reglamentga ko'ra olib borilmaganligi; 

 dastlabki maxsulot tarkibidagi begona moddalar tarkibidagi birikmalarning eks-

traksiyalanishi; 

 saqlash jarayonida dori moddasining o'zgarishi. 

http://web-journal.ru/


Ta'lim innovatsiyasi va integratsiyasi 

    http://web-journal.ru/                                                                                   18-son_5-to’plam_Aprel -2024 
 

22 

ISSN:  3030-3621 

Dori moddalarning tozaligini aniqlash uchun qo'llaniladigan usullar sezgir,o'ziga 

xos, qaytariluvchan va ruxsat etilgan yot aralashmalarning miqdoriy chegaralarini 

aniqlash uchun yaroqli bo'lishiga ahamiyat beriladi. 

Tahlil qilinayotgan dori moddasidagi aralashmaning maksimal miqdorini 

aniqlash-ning ikki usuli mavjud. 

Ulardan biri etalon eritma bilan solishtirishga asoslangan bo'lib, bunda u yoki bu 

reaktiv ta’sirida bir xil sharoitda hosil bo'lgan rang yoki loyqalanish kuzatiladi. 

Ikkinchi usulda yot aralashmaning yo'qligi tekshirilib, bunda sezgirligi nisbatan 

kamroq bo'lgan sifat reaksiyalaridan foydalaniladi. 

Ikkala usulda ham tahlil xatoligi 10% atrofida bo'lishi mumkin. 

Dori moddalarning tozaligini aniqlash jarayonini tezlashtirish va yuqori aniqlikka 

erishish maqsadida Davlat Farmakopeyasida etalon eritmalaridan foydalanish 

tavsiyaetiladi. 

Etalon — aniqlanuvchi yot aralashmaning ma’lum miqdorini saqlagan eritma 

bo'lib, ularning bor yoki yo'qligi etalon eritmasiga va tekshiriluvchi dori moddasi 

eritmasiga tegishli reaktivning ma’lum miqdori qo'shilsa, yuzaga kelgan o'zgarish-ni 

kolorimetrik, nefelometrik yoki boshqa usullar bilan solishtirish orqali aniqla-nadi. 

      Dori moddalarning tozaligi tekshirilganda farmakopeyada keltirilgan umumiy 

ko'rsatmalarga qat’iy rioya qilinib, bunda suv va boshqa foydalanilgan reaktivlarda 

aniqlanishi lozim bo'lgan ionlarning bo'lmasligi, probirkalar rangi va o'lchamla-rining 

bir xilligi, aniqlanuvchi modda 0,001 g aniqlikda tortib olinishi, tekshiriluvchi va 

etalon eritmalarga reaktivlarning bir vaqtda va barobar miqdorda qo'shilishi kerak. 

Hosil bo'lgan loyqalanish qora fonda, nurning tushish holatida, rang esa oq fonda, 

nurning qaytish holatida kuzatiladi. Ruxsat etilmagan yot aralashmani aniqlash 

tekshiriluvchi eritmaga asosiy reaktiv-dan boshqa barcha reaktivlar solinib, eritmani 

teng ikkiga bo'linadi va bir qismiga asosiy reaktiv qo'shish orqali amalga oshiriladi. 

Bunda eritmaning ikkala qismida ham o'zgarish kuzatilmasligi lozim. Ba’zi xollarda 

reaktivni qo'shish tezligi, tartibi va reaktiv qo'shilgandan so’ng ma’lum vaqt o'tishiga 

ham ahamiyat beriladi. 

Tayyor dori turlari ishlab chiqarishda to'ldiruvchilar, yordamchi moddalar va 

erituvchilarning toza bo'lmasligi ham yot aralashmalar bilan ifloslanish sababi bo'lishi 

mumkin va ishlab chiqarishda ularning tozaligi ham muhim hisoblanadi. 

Dori moddaning farmakopeya maqolasida ko'rsatilgan yot aralashma miqdor 

chegarasining foizi quyidagi formula yordamida hisoblanadi: 

 
C—aniqlanuvchi ionning etalon eritmadagi foiz miqdori; 

a—dori moddaning tortib olingan miqdori; 

V—dori modda eritmasining hajmi; 

К,—dori modda eritmasining tahiil uchun olingan hajmi. 

 

Tajriba qismi 

 

Xloridlarni aniqlash 

Xloridlarni aniqlash ammiak eritmasida kumush nitratning 2% li eritmasida 

nitrat kislota ishtirokida eriydigan oq cho‘kma hosil bo‘lishiga asoslanadi. 

 

 
Aniqlash tartibi: 

Dori moddasining farmakopeya maqolasida ko'rsatilgan tarzda eritmasi 

tayyorla-nib, bir probirkaga undan 10 ml, ikkinchi probirkaga esa 10 ml xlor ioniga 

ishchi etalon eritma olinib, ularga 0,5 ml nitrat kislota eritmasi va 0,5 ml kumush nitrat 

eritmasidan solinadi, 5 minutdan so'ng eritmalardagi o'zgarish solishtiriladi. 

Sulfatlarni aniqlash 

Sulfatlarni aniqlash tekshiriluvchi eritmaning BaCl, yoki Ba(NO,) eritmasi ta’si-

rida, xlorid kislota ishtirokida oq rangli cho'kma hosil qilishiga asoslangan: 

 
Aniqlash tartibi: 

Farmakopeya maqolasida ko'rsatilgan yo'l bilan tayyorlangan eritmaning 10 ml 

ga 0,5 mi suyultirilgan xlorid kislotasi, 1 ml bariy xlorid eritmasi qo'shib, vuqorida 

ko'rsatilgan reaktivlar qo'shilgan 10 ml etalon eritma bilan solishtiriladi. 

Kalsiy ionini aniqlash 

Kalsiy ioni- saqlagan eritmaga ammoniy oksalat eritmasidan qo'shilganda 

organik kislotaiarda erimav, nitrat va xlorid kislotaiarda eriydigan oq cho'kma hosil 

bo'ladi. Reaksiya ammiakli bufer ishtirokida olib boriladi. 

Aniqlash tartibi: 

Me’yoriy texnik hujjatda ko'rsatilgani bo'yicha tayyorlangan dori moddaning 10 

ml eritmasiga 1 ml ammoniy xlorid, 1 ml ammiak va 1 ml ammoniy oksalat eritmala-

ridan solinib, 10 minutdan so'ng 10 ml kalsiy ioniga В etalon va yuqorida ko'rsatil-gan 

reaktivlar qo'shilgan eritma bilan solishtiriladi. 

Xulosa 

Dori moddalari tarkibidagi yot moddalar ularning biologic faolligiga bir muncha 

salbiy ta’sir etadi. Dori moddalarning tozaligini aniqlash farmatsevtik tahlilning eng 

muhim bosqichlaridan biri boiib, barcha dori moddalari qanday usul bilan oli-nishidan 

qat’iy nazar tozaligi tekshirib ko'riladi. Dori moddalarining tarkibidagi yot moddalarni 

aniqlash kimyoviy, fizik va fizik-kimyoviy usullarda amalga oshi-riladi. Kimyoviy 

usullarda har bir modda uchun xos bo’lgan sifat reaksiyalaridan foydalaniladi. 

Yuqorida ba’zi bir reaksiyalar keltirib o’tilgan.  

